ACOLLIDA E INTEGRACIÓN DO ALUMNADO INMIGRANTE

Punto de partida

No mes de xaneiro incorporáronse ao noso centro 5 alumnos procedentes de diferentes illas de Cabo Verde, con idades comprendidas entre os 14 e 17 anos.

Ante a situación inesperada para o centro, púxose en marcha a primeira toma de contacto, estableceseuse a primeira relación co alumnado, as familias ou persoa cos acompaña. Na maioría dos casos establecer esta relación é moi complicada, son alumnos que normalmente veñen acompañados dalgún familiar ou amigo que coñece a nosa lingua, pero non soen ter coñecemento de como funciona o noso sistema educativo. Unha vez matriculados, acostuma ser moi difícil o contacto e seguimento por parte das familias.

Nesa primeira toma de contacto faise a recollida de información inicial e dáselles a información para a súa matriculación e a documentación que teñen que achegar ao centro para formalizar a matrícula.

Para cumprimentar esta tense en conta nun primeiro momento a idade dos alumnos/as e o seu expediente académico no caso daqueles rapaces que o aportan.

Informamos da chegada deste alumnado a Bernardo Penabade, titor dos alumnos de PDC, grupo que acolle un gran número de alumnado inmigrante dende o curso pasado.

Tan pronto como se lle informa  da chegada tan inesperada destes alumnos, ponse en marcha a preparación da avaliación inicial. 

Bernardo despois de facer unha reflexión sobre os resultados acadados nestes últimos anos co alumnado inmigrante, comunícame que hai que facer unha avaliación inicial, cambiando a filosofía que se viña facendo ata o de agora. 

O proceso de avaliación inicial lévase a cabo durante varios días, partido de sesións de formación e pouco  a pouco ir vendo como van evolucionando como aprenden e que necesitan, partindo dun seguimento individualizado,

Para realizar a avaliación destes alumnos, tense en conta que a súa lingua materna é o Caboverdiano, e a súa lingua escolar é o Portugués. 

Para realizar á  avaliación inicial e valorar o seu nivel de competencia curricular,  partiuse da súa lingua vehicular, utilizando lecturas propias do seu país e o seu entorno. 

Nesta valoración inicial obsérvase en xeral para os cinco alumnos, dificultades na lectura, falta de ritmo, entoación e dificultades para extraer as ideas básicas dos textos traballados. Son alumnos que non están habituados a facer este tipo de tarefas,  accedendo ao noso sistema educativo cun nivel  de competencia curricular en xeral moi baixo.

As dificultades detectadas son principalmente derivadas do sistema educativo do que proceden, sistema moi diferente ao noso e non, por falta de capacidade. 

A aprendizaxe realizábana principalmente a través de canles de transmisión oral por parte do profesorado, escaso traballo a nivel lectura e escritura, así como falta de hábitos de traballo e esforzo, falta de técnicas de estudo,  non continuidade de traballo no fogar e non seguimento das tarefas escolares por parte das familias, converténdose estes aspectos nos obxectivos primordiais a traballar dende o primeiro día.

Dende un primeiro momento e durante varios días  iniciouse   o traballo para a mellora destes aspectos citados anteriormente e da súa competencia curricular a través da lectura e as matemáticas.

Observase, que cunha atención moi individualizada con pautas concretas para realizar as lecturas, cun seguimento da mesma a través de pequenos fragmentos, estes alumnos avanzan, comprenden o que leen e empezar a  extraer os contidos das mesmas, así como a dar respostas ás preguntas que se lle fan tanto por escrito como de xeito oral. 

Dende ese momento a lectura convertese nun aspecto primordial a traballar, facendo moito fincapé para poder progresar e facer a ponte da súa lingua ás propias da nosa comunidade.

A partir dese momento tívose que facer unha reformulación complexa dos horarios, para poder dedicar máis tempo a estes novos alumnos.

Bernardo propón continuar con estes alumnos e dedicarlles o máximo número de horas, traballando a maioría das materias ata polo menos finalizar o 2º trimestre, para isto tivo que renunciar a outro tipo de tarefas e parte do seu tempo persoal, a súa implicación vai máis alá do profesional, como factor humano é a persoa idónea e máis entregada para poñer en marcha con éxito este tipo de acollida, a partir dese momento continuou ca formación e seguimento destes rapaces que non foi nada fácil.

A pesar de todas estas dificultades, con esta atención individualizada por parte do titor a nivel persoal, escolar, de tempo libre e seguimento continuado, o alumnado comeza a dar respostas positivas, progresan e amosan  interese e implicación na realización das tarefas escolares, nas aprendizaxes, no cumprimento das normas e pouco a pouco na adaptación ao noso sistema educativo e social. Aínda que o punto de partida era moi negativo, neste período de tempo e de traballo individualizado, conseguiuse un gran avance e interese polo traballo,  progresando día a día a grandes pasos.

